
BERKAT usaha dan kesungguhan, Encik Nurman Za-
hin Jupri bangkit berjaya daripada seorang pelajar biasa-
biasa menjadi antara mahasiswa luar biasa dalam juru-
san di universitinya.

Encik Nurman, 26 tahun, tamat pengajiannya dari 
Universiti  Nasional  Singapura  (NUS)  menggenggam 
Ijazah Sarjana Muda Kejuruteraan (Kejuruteraan Kimia) 
dengan kepujian kelas pertama.

Pencapaian itu memaparkan ketekunan Encik Nur-
man, yang hanya mampu meraih agregat 201 mata ba-
gi  Peperiksaan Tamat Sekolah Rendah (PSLE)  dan 
menuntut  di  sekolah  kejiranan,  Sekolah  Menengah  
Boon Lay. 

Beliau,  yang merupakan kohort  mahasiswa NUS 
tahun lalu, menerima ijazahnya secara fizikal dalam satu 
konvokesyen yang diadakan di Pusat Budaya Universiti 
NUS baru-baru ini.

Upacara penyampaian sijil itu ditunda selama set-
ahun akibat pandemik Covid-19.

“Saya secara umumnya seorang yang kompetitif.  
Saya hanya ingin menang. Itulah yang mendorong saya 
untuk terus berusaha,” kata Encik Nurman kepada Beri-
ta Harian (BH).

“Tidak kira apa jua latar belakang anda, apabila 
sudah sekali anda menang, anda akan ingin mengecap 
kemenangan itu lagi.”

Encik Nurman, seorang pelatih (trainee) program 
Pembangunan dan Pendidikan Peningkatan Kemahiran 
(SEED) dan jurutera pembelajaran mesin (machine learn-
ing engineer) di DBS Singapore, menambah pencapaian 
beliau ke menara gading merupakan salah satu detik ke-
menangan dalam hidupnya.

Ia menjadi pembakar semangat untuk beliau terus 
melakukan yang terbaik di universiti.

Bahkan, nama Encik Nurman disertakan dalam sena-
rai dekan sebanyak dua kali dalam tempoh empat tahun 
pengajian di NUS. 

Kejayaan beliau namun tidak datang bergolek.
Encik Nurman berkata pemikiran beliau terhadap 

pendidikan hanya berubah ketika di Maktab Rendah 
Catholic, di mana beliau mula menyemai cinta pada pem-
belajaran.

“Maktab rendah adalah detik yang agak pelik sebab 
sekiranya saya gagal, saya hanya ada sijil peperiksaan 
peringkat ‘O’. Jadi, ada insentif untuk saya belajar ber-
sungguh-sungguh.

“Tetapi, bagi saya, saya nikmati proses pembelajaran 
(di maktab rendah) dan tidak berfikir saya harus memak-
sa diri untuk belajar hingga larut malam,” jelas beliau.

“Anda hanya harus ingat apa yang anda suka laku-
kan. Bagi saya, saya fikir saya tidak akan menghabiskan 
banyak masa untuk belajar sekiranya saya tidak suka be-
lajar. Kemenangan (berjaya ke universiti) adalah bonus 
tambahan,” katanya lagi.

Di maktab rendah jugalah Encik Nurman memupuk 
minat dalam mata pelajaran Matematik dan Sains, dan 
mendorong beliau untuk melanjutkan pengajian dalam 
bidang kejuruteraan kimia di NUS.

Semasa di NUS, Encik Nurman turut harus mengim-
bangi masa antara belajar dengan kegiatan kokurikular-
nya (CCA).

Beliau terlibat dalam dua CCA tarian jalanan dan 
hip-hop – NUS Dance Blast! dan NUS D’Hoppers.

Latihan bagi kededua CCA itu diadakan empat kali 
seminggu.

“Tidur. Itu yang saya harus banyak korbankan,” kata 
Encik Nurman, yang menyertai jawatankuasa eksekutif 
NUS D’Hoppers pada tahun akhirnya dan memegang ja-
watan kapten tarian.

“Saya cuba untuk merancang awal jadual sekolah 
saya supaya saya dapat pilih modul yang sesuai dan pasti-
nya, perlu menguruskan waktu dengan baik.”

Encik Nurman juga berpeluang melakukan program 
pertukaran pelajar selama enam bulan di Universiti Aal-
to di Espoo, Finland, pada 2019.

Kini, Encik Nurman menceburi bidang kejuruteraan 
perisian.

Untuk mendapat peluang pekerjaan yang lebih baik, 
beliau mengikuti kursus perantisan (apprenticeship) sela-
ma sembilan bulan bersama DBS Singapore selepas 
tamat pengajian tahun lalu.

Kursus itu mengajar asas kejuruteraan perisian, kecer-
dasan buatan (AI) dan pembelajaran mesin.

Encik Nurman memulakan jawatan sepenuh masan-
ya bersama syarikat bank itu pada Julai tahun ini.

Beliau sasar membina kerjaya dalam sektor kejuruter-
aan perisian dan membangun sebuah bisnes ‘start-up’ 
bersama teman-temannya kelak.

Ditanya siapa yang menjadi inspirasi beliau untuk ter-
us berjaya, anak kedua daripada tiga beradik itu berka-
ta:

“Ibu bapa saya, walaupun mereka selalu pesan untuk 
hanya lakukan yang terbaik. Tapi, untuk melihat mere-
ka bangga dan gembira dengan apa yang telah saya ca-
pai, itu yang memberi inspirasi kepada saya.” 

Tekad hanya 
mahu menang 

ubah pelajar ‘biasa-biasa’ 
jadi siswa berjaya

Di NUS, Nurman imbangi masa antara belajar dengan kegiatan dalam dua CCA tarian 
jalanan dan hip-hop – NUS Dance Blast! dan NUS D’Hoppers.

MAHU BANGUNKAN 
BISNES ‘START-UP’: 
Encik Nurman berhasrat 
membina kerjaya dalam 
sektor kejuruteraan 
perisian dan 
membangun sebuah 
bisnes ‘start-up’ 
bersama 
teman-temannya kelak.
– Foto BH oleh CHONG 
JUN LIANG

NUR AMELIA: SARJANA MUDA DALAM KERJA SOSIAL DI UNIVERSITI SAINS KEMASYARAKATAN (SUSS)

Ingin gunakan ilmu 
pertingkat perkembangan 

kanak-kanak

MINAT KEPADA 
KANAK-KANAK: 
Cik Nur Amelia 
merancang 
meneruskan 
pengajian ke 
peringkat sarjana 
dalam bidang 
berkaitan 
kanak-kanak. 
– Foto BH oleh 
NUR DIYANA 
TAHA.

RENCANA

IMBANG AKADEMIK DAN MINAT: Encik Nurman (depan, empat dari kiri) membuat persembahan bersama NUS 
Blast! di Konsert Bounce Dance pada 2019. – Foto ihsan NURMAN ZAHIN JUPRI

SEMANGATNYA untuk bekerja bersama 
kanak-kanak  berputik  sejak  pelibatannya  
dalam kegiatan kokurikular (CCA) semasa di 
sekolah menengah.

Cik Nur Amelia Mohd Ali, 24 tahun, men-
ceritakan bahawa Kelab Interaksi yang diser-
tainya sejak menengah dua di Sekolah Mene-
ngah Dunman, memberikannya kesempatan 
untuk  mengambil  bahagian  dalam projek  
perkhidmatan yang bermanfaat.

Antaranya adalah menjadi  mentor  dan 
membantu acara rehabilitasi yang melibatkan 
kanak-kanak serta keluarga.

“Dengan  interaksi  sedemikian,  saya  
menyedari betapa pentingnya zaman kanak-
kanak dalam perkembangan dan pemban-
gunan anak itu,” ujar anak ketiga empat be-
radik itu.

Justeru itu, Cik Amelia bertekad untuk 
mengejar minatnya dan telah lulus dengan 
ijazah sarjana muda dalam kerja sosial di Uni-
versiti Sains Kemasyarakatan (SUSS).

Di samping itu, beliau juga minor dalam 
psikologi, kursus yang beliau ambil ketika di 
peringkat politeknik.

“Pengajian  kerja  sosial  melengkapkan  
saya dengan pengetahuan yang berlainan dan 
kemahiran yang berbeza.

“Dengan ini, saya ingin menyumbang apa 
yang telah saya pelajari untuk memperbaiki 
lagi kehidupan kanak-kanak yang memerlu-
kan,” jelasnya.

Sambil menambah, Cik Amelia mengongsi 
akan cabaran yang telah dihadapinya ketika 
masih belajar di SUSS.

“Ketika  masih  belajar,  cabaran  utama  
adalah saya harus mengimbangi masa sebagai 
sukarelawan dan pelajar.

“Saya telah menjadi sukarelawan di se-
buah badan tidak meraih keuntungan (NPO) 
di Learn Love Live.

“Sebagai seorang mentor, saya mengajar 
dan membimbing kanak-kanak dari golongan 
keluarga  berpendapatan  rendah,  terutama  
murid dari darjah satu hingga darjah tiga,” 
ceritanya yang telah meluangkan masa setiap 
Sabtu sekitar dua jam selama dua tahun.

Kini, dengan pekerjaan sepenuh masa se-
bagai seorang guru gantian di sebuah tajaka, 
Cik Amelia tetap cuba untuk membantu dan 
menjadi relawan, sebulan sekali.

“Sokongan ibu bapa saya sangat mem-
berangsangkan. Itulah antara faktor utama 
yang mendorong saya untuk meneruskan pe-
ngajian dan pada masa yang sama membantu 
menjadi relawan”, ujarnya.

Cik Amelia menambah, ibu bapanya telah 
banyak berkorban demi kejayaan anak-anak 
mereka.

Mengulas lebih lanjut akan pekerjaannya 
sekarang, beliau mengatakan bekerja di taja-
ka memberinya kesempatan yang baik untuk 
menimba  pengalaman  bekerja  bersama  
kanak-kanak.

Menurutnya, beliau mempunyai rancan-
gan untuk melanjutkan pelajaran di peringkat 
sarjana secara dalam bidang berkaitan kanak-
kanak.

Cik Amelia meluahkan hasrat ingin menja-
di spesialis dalam perkhidmatan penjagaan 
kanak-kanak pada masa depan.

“Ini berkaitan dengan apa yang saya per-
cayai iaitu perkembangan kanak-kanak san-
gat  penting dalam kehidupan.  Pada masa 
yang sama, oleh kerana ia bukan sesuatu 
yang biasa di Singapura, saya harap saya dap-
at meningkatkan kepekaan hal ini di Singapu-
ra”.

